
Cofnodion cyfarfod o Gyngor Cymuned Aberdaron a gynhaliwyd nos Lun, Mawrth 10fed, 

2025 am 7:30 y.h. yn Neuadd Rhoshirwaun. 

  

Presennol: Y Cynghorwyr Dewi Evans, Mari Evans, Wil Evans, Gwenllian Haf, Emlyn Jones, 

Dafydd Myrddin, Nesta Roberts, Gareth Williams (Cyngor Gwynedd), Robert Williams, Wenda 

Williams. Y clerc Phil Hughes. 

Yn y Gadair: Y Cynghorydd Jaci Jones 

1) Ymddiheuriadau a Datgan Diddordeb: Derbyniwyd ymddiheuriadau gan y Cynghorwyr 

Tim Rosa a Dafydd Williams. 

2) Cyhoeddiadau’r Cadeirydd: Nid oedd cyhoeddiadau. 

3) Llofnodi cofnodion y cyfarfod a gynhaliwyd ar nos Lun, Chwefror 10fed, 2025: 

Derbyniwyd y cofnodion fel rhai cywir, ac fe'u llofnodwyd gan y Cadeirydd.  

 

4)  Materion yn codi o’r cofnodion: 

i. Ymatebion Cyngor Gwynedd i faterion ffyrdd a llwybrau -  

Tocia am Barc Y Brenin, Rhoshirwaun, wedi cambro ac angen sylw – Ymateb gan 

Gyngor Gwynedd yn dweud y bydd y ffordd yma yn cael ei harchwilio yn fuan a bydd 

unrhyw waith angenrheidiol yn cael y sylw priodol.  

‘Y Llong’ Aberdaron – ‘Y Llong’ Aberdaron – Wedi holi Cyngor Gwynedd eto am y 

cyfyngiadau parcio o flaen y Ship, eglurwyd y byddai angen mynd drwy broses 

gyfreithiol i newid y bae llwytho i gyfyngiadau gwahanol, ac nid oedd y Cyngor yn 

teimlo fod ganddynt yr arbenigedd i fynd yn groes i farn y Pwyllgor Cynllunio yn hyn o 

beth. Cytunwyd i anfon ymateb Cyngor Gwynedd ymlaen i Alun Harrison o’r Ship. 

Caeadau ffyrdd yng  Ngwynedd – Ymateb gan Gyngor Gwynedd yn nodi fod y caeadau 

ffyrdd diweddar yn yr ardal yn angenrheidiol er mwyn diogelu’r gweithwyr. Nodwyd 

oherwydd bod lonydd ym Mhen Llŷn yn rhai cul yn aml fod yn rhaid cau’r ffordd i gyd i 

sicrhau hyn.  

Safle Hen Ysgol Llidiardau – Ymateb gan Gyngor Gwynedd yn nodi fod cwmni 

Wakemans wedi eu penodi fel asiant i'r safle ac am benodi pensaer yn fuan. Byddant yn 

edrych i gasglu opsiynau gan y pensaer i'r safle yn y misoedd nesaf. 

 

ii. Materion yr Eglwys Newydd –  



Mae cwmni yswiriant wedi talu £39,495 am y difrod i'r to o achos y storm. Talwyd yr 

anfoneb i Gallaghers yn llawn. Mi fydd gwaith y landeri angen ei gwblhau nesaf ac mae’r 

Cyng Dewi Evans mewn cysylltiad efo Gallaghers ynghylch cwblhau’r gwaith. 

 

iii. Y Fynwent – Mae anfoneb hanesyddol dal i fod yn daladwy felly angen cysylltu unwaith 

eto efo’r ymgymerwr. Mae ansicrwydd am bwy sydd wedi creu ambell i garreg bedd 

felly mi fydd angen ail yrru llythyr ymholiad at gwmnïau cerrig beddi lleol i gadarnhau.  

 

iv. Y Cae Chwarae – Cafodd y Cyng Gwenllian Haf bris am fatiau i fynd o dan y siglenni 

newydd o £2,480. Mae’r gost am ddwy siglen newydd a’u gosod yn £3,600, ond roedd y 

gost i osod yn ddwbl yr amcan bris. Felly mae’r Cyng Gwenllian Haf am holi os oes 

modd lleihau’r pris yma.  

 

Fe fu’r pwyllgor yn llwyddiannus mewn cais grant gan ASDA am £1,200, a bydd y pres 

yn mynd tuag at gael mainc newydd a gwelliant i'r blodau. 

 

5) Gohebiaethau: 

● Rhaglen Arolygon Etholiadol 2025 – ymgynghoriad ar y polisi. 

● Arolwg Gwynedd 2025 – bydd ar agor am 6 wythnos a’r dyddiad cau yw Mawrth 24ain. 

● Rhybudd – caead argyfwng – Y ffordd o ffordd Uwchmynydd i’r gyffordd ger Bodermyd 

Uchaf, Uwchmynydd. 

● Cynllun Heddlu a Throsedd Gogledd Cymru – er gwybodaeth. 

● Adroddiad Blynyddol Panel Annibynnol Cymru ar Gydnabyddiaeth Ariannol 2025 i 

2026. 

● Ymgynghoriad cyhoeddus - CCA: rheoli’r defnydd o dai fel cartrefi gwyliau (Ail gartrefi 

a llety gwyliau tymor byr). 

● Peilot Dwyfor Cynllun Prynu Cartref. 

● E-bost gan y Cyng Gareth Williams ynglŷn a’r ffordd ym Modffordd, Rhoshirwaun 

angen ei farbio. 

● Digwyddiadau ar-lein Tîm Cymorth Argyfwng Costau Byw – er gwybodaeth. 

● Rhaglen waith Cyngor Gwynedd yn Aberdaron 10fed-14eg o Fawrth. 

● Aelodaeth Un Llais Cymru 2025-26 - Penderfynwyd ymuno eto am y flwyddyn 2025-

26 

● Apêl GISDA 40 mlynedd 

● Grŵp Cynefin eisiau dod i roi cyflwyniad am ddatblygiad posib yn Aberdaron a’r Rhiw – 

Penderfynwyd eu gwahodd i gyfarfod fis Ebrill. 

 

6) Ceisiadau am gyfraniadau ariannol a dderbyniwyd ers cyfarfod mis Medi 

Gwnaed y cyfraniadau isod o dan bwerau Adran 2 o Ddeddf Llywodraeth Leol 2000:  

i) Clybiau Ffermwyr Ifanc Eryri: £100  

ii) Elusen Ambiwlans Awyr Cymru: £200 



ii) Eisteddfod Uwchmynydd: £250  

iii) Penderfynwyd cyfrannu £250 yr un i Neuadd Rhoshirwaun, Neuadd Y Rhiw a Chanolfan 

Deunant. 

 

7) Cyflog y Clerc: 

Ymadawodd y Clerc yr ystafell er mwyn i'r cynghorwyr gael trafodaeth. Penderfynwyd codi 

cyflog y Clerc i £17 yr awr.  

 

 

8) Cynllunio 

Rhif Cais/App Ref: C25/0112/30/DT - Fferm Penrallt, Botwnnog, Pwllheli, Gwynedd, LL53 

7SS - Estyniad ac addasiadau i'r eiddo gwreiddiol. - Dim gwrthwynebiad 

 

Rhif Cais/App Ref: C25/0114/30/RC - Cwt Chwarel, Aberdaron, Pwllheli, Gwynedd, LL53 

8BL - Cais i ddiddymu cytundeb cyfreithiol 106 sy'n cyfyngu'r eiddo i dŷ fforddiadwy angen 

lleol (ail - gyflwyniad) - Dim gwrthwynebiad. 

 

Rhif Cais/App Ref: C23/0221/30/LL - Solfach, Uwchmynydd, Pwllheli, Gwynedd, LL53 8DA- 

Cais ar gyfer darparu storfa slyri tanddaearol – Dim gwrthwynebiad 

 

 

7) Ariannol 

 

Derbyniadau 

Llechen Llyn (Carreg G Durant)     £90 

G W Parry (Jean Jones ac Pauline Harrison, Man cadw Alun) £710 

Mclarens (Yswiriant)       £39,495 

Taliadau 

 

Ffioedd banc HSBC        £5 

Three (CCTV)        £13.10  

Phil Hughes (Cyflog)        £260  

HMRC (PAYE)        £65 

Gallaghers (Gwaith yr Eglwys)     £51,354 

GLG Construction (Gwaith ar yr Eglwys)    £187.50 

Neuadd Rhoshirwaun (Cyfarfod)      £25 

Un Llais Cymru (Aelodaeth)      £224 

Costau’r clerc         £35.24 

 

8) Materion ffyrdd a llwybrau 



i. Mae gwrych yn dod i'r lôn rhwng Bodffordd a Lôn Anelog sydd angen ei farbio – angen 

gofyn i Gyngor Gwynedd gysylltu â pherchennog y tir. 

ii. Mae arwyddion ffordd wedi’u gadael yn dilyn gwaith ar y ffordd hyd Aberdaron i gyd  – 

cysylltu gydag adran Priffyrdd Cyngor Gwynedd. 

iii. Trigolion yr ardal wedi clywed fod £400,000 wedi ei wario ar hen safle Tŷ’r Ysgol 

Deunant. Maent yn awyddus i wybod os yw’r ffigwr yn gywir a beth yn union sydd wedi 

cael ei wneud yno. 

iv. Arwydd y ffordd ym Meillionnydd Bach wedi disgyn ar lawr. Angen gofyn i'r Cyngor ei 

drwsio.  

 

Cynhelir cyfarfod nesaf y Cyngor ar nos Lun, Ebrill 14eg, yn Neuadd y Rhiw.  


